Ne schlerte Draum

(M.:Trad./T.:H.Geuenich)

Dess Naach wudd ich op eimohl waach, mieh Kesse looch em Raum.

Ming Saache worre durchjeschweiss,  ich hott ´ne schlerte Draum.

Dat Bild, dat ich noch vüür mir sooch, kannt ich uss ´nem ahle Booch.

Ich sooch wie osse schöne Stadt en Trömmere vüür mir looch.

Dat Bild, dat wedd ich niemieh loss - von däm Novemberdaach.

Vom Tietz bess noh de Övverstroß - nierjends mieh eh Daach.

Die Bombe, die hann plattjemaat, alles wat he stond.

Och die Minsche en dä Kellere - en en knappe halve Stond.

Un wat wor dat für´n schöne Stadt, bevür dä Kreech se troof

Theater, Markt, öm de Annakirch - su mancher Hengerhoff.

Un Ville, fass wie Schlössjere - Joh Düre, dat wor rich,

Op eimohl wor dat alles Schutt - die Bombe mahte glich.

Ich frooch mich: „Harris, moht dat sinn ?“ Na klar, dä Kreech wor hatt.

Och Warschau, London, Coventry, die hann vell metjemaat.

Dröm danke mir dä Nazis he, denn die hann os  dat ennjebrock.

Un och en osserm Düre joov et manche bronge Rock.

Doch su, su senn die Dürener, joh op däm Haufe Schutt,

doh hann se einfach opjebaut. Nä: Düre wor nit dud.

Dat Bild von däm Novemberdaach, dat wedd ich trotzdem nit loss.

Denn dä Daach, dä hätt ons nit allehn die ahle Stadt jekoss.

